ՀԻՄՆԱՎՈՐՈՒՄ
«Հայաստանի Հանրապետության կառավարության 1999 թվականի 
մայիսի 25-ի N 347 որոշումն ուժը կորցրած ճանաչելու մասին»
ՀՀ կառավարության որոշման նախագծի ընդունման անհրաժեշտության վերաբերյալ


1. Ընթացիկ իրավիճակը և իրավական ակտի ընդունման անհրաժեշտությունը․
ՀՀ կառավարության 1999 թվականի մայիսի 25-ի N 347 որոշումն ուժը կորցրած ճանաչելու անհրաժեշտությունը բխում է ՀՀ կառավարության 1998 թվականի դեկտեմբերի 25-ի «Հայաստանի Հանրապետությունում անձնագրային համակարգի կանոնադրությունը և Հայաստանի Հանրապետության քաղաքացու անձնագրի նկարագիրը հաստատելու մասին» N 821 որոշումից՝ ՀՀ քաղաքացու անձնագրին կից ռուսերեն ներդիր տալու իրավական հիմքը ուժը կորցրած ճանաչելու հանգամանքով։
Որոշման նախագծի ընդունման պարագայում այլ իրավական ակտերում փոփոխություններ կատարելու անհրաժեշտություն չի առաջանա։

2. Կարգավորման նպատակը և բնույթը․ 
ՀՀ կառավարության 1998 թվականի դեկտեմբերի 25-ի «Հայաստանի Հանրապետությունում անձնագրային համակարգի կանոնադրությունը և Հայաստանի Հանրապետության քաղաքացու անձնագրի նկարագիրը հաստատելու մասին» N 821 որոշմամբ սահմանված է ՀՀ քաղաքացու անձնագրին կից ռուսերեն ներդիր տալու իրավական հիմք, որի  նկարագիրը հաստատվել է 1999թ. մայիսի 25-ի թիվ 347 որոշմամբ։ Սակայն ընդունումից ի վեր երբևէ այն չի կիրառվել, նախ՝ այն պատճառով, որ Քաղաքացիական ավիացիայի միջազգային կազմակերության ստանդարտներով /ICAO/ նախատեսված չէ անձնագրում այլ լեզուներով ներդիրների հնարավորություն (քանի որ անձնագիրը միակ փաստաթուղթն է, որը առանց լրացուցիչ հյուպատոսական կամ միջազգային պայմանագրերով նախատեսված վավերացումների թարգմանվում է բոլոր լեզուներով, ուստի անհրաժեշտության դեպքում քաղաքացիները կարողանում են կատարել դրա թարգմանությունը), բացի այդ՝ ներդիրի սահմանված ձևը և նկարագիրը պարունակում են գրառումներ, որոնք չեն համապատասխանում ներկայիս գործող իրավակարգավորումներին, ինչով պայմանավորված քաղաքացիներին անձնագրերին կից ռուսերեն ներդիր երբևէ չի տրամադրվել։
Հաշվի առնելով վերոգրյալը՝ ՆԳ նախարարությունը շրջանառում է ՀՀ կառավարության 1998 թվականի դեկտեմբերի 25-ի «Հայաստանի Հանրապետությունում անձնագրային համակարգի կանոնադրությունը և Հայաստանի Հանրապետության քաղաքացու անձնագրի նկարագիրը հաստատելու մասին» N 821 որոշման մեջ փոփոխություններ և լրացումներ կատարելու մասին նախագիծ, որում ի թիվս այլ փոփոխությունների ուժը կորցրած է ճանաչվում ռուսերեն ներդիր տալու իրավական հիմքը։ Ուստի՝ Հայաստանի Հանրապետության կառավարության 1999 թվականի մայիսի 25-ի N 347 որոշմամբ սահմանված՝ ՀՀ քաղաքացու անձնագրին կից տրվող ռուսերեն ներդիրի նկարագիրը և ձևը ևս անհրաժեշտ է ճանաչել ուժը կորցրած։ 

3. Նախագծի մշակման գործընթացում ներգրավված ինստիտուտները եւ անձինք.
ՀՀ ներքին գործերի նախարարություն։

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․ 
Նախագծի ընդունման դեպքում Հայաստանի Հանրապետության պետական բյուջեի եկամուտների և ծախսերի մասով փոփոխություններ չեն առաջանա: 
5. Ակնկալվող արդյունքը.
Նախագծի ընդունման արյունքում Հայաստանի Հանրապետության կառավարության 1999 թվականի մայիսի 25-ի N 347 որոշումը կճանաչվի ուժը կորցրած, քանի որ Հայաստանի Հանրապետության քաղաքացու անձնագրին կից տրվող ռուսերեն ներդիրի անհրաժեշտությունը բացակայում է:
6․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը չի բխում ռազմավարական ծրագրերից։
ՀՀ ներքին գործերի նախարարություն
